Curiosidades da historia do Centro Escolar


En 1980 e durante o último proceso de rehabilitación do Colexio, entre os cascotes e materiais de construcción obsoletos, atópase a popularmente coñecida “Pedra da Liberdade”.


Esta “pedra” non é senon un hito pétreo conmemorativo. No seu lecho recóllense episodios de dispar contido e conmemoracións de feitos e acontecementos de antagónica orde política. Así rezan efemérides superpostas de carácter monárquico e republicano.


Di a lenda que aló polo 1936, aquela pedra jalonaba a denominada “Ponte da Liberdade”, hoxe en día existente baixo a capa de asfalto da antigua estrada 550 de Ferrol a Tui pola costa e no subtramo Pontevedra-Cangas. Esta ponte acompaña ao río Lameiriña ata o seu soterramento na Banda do Río e da nome a unha instalación hotelera alí existente.


Seica un grupo de falanxistas e naquelas datas, atentou contra o hito derrubándolo dende o alto da ponte ao cauce do río, dándolo por “finiquitado”. Din que algún cidadá ou grupo de cidadáns de ideoloxía antagónica, pola noite, recolleron a pedra que, danada no seu ángulo superior dereito, foi “gardada” nos sotos do colexio, entre cascotes e residuos de obras de natureza dispar.


En 1980, como se dicía, reaparece a pedra e con ela a súa historia.


O 4 de abril de 1986, e despois dun breve periodo non exento de polémica donde a aquel dano inicial sumouse outro de similar dimensión inflixido por persoa ou persoas descoñecidas ou cando menos non identificadas,  en acto solemne, é colocada xusto nos xardíns anexos á Casa do Concello, onde agora pode comprobarse a súa existencia pétrea.






(Curiosidade facilitada por Santiago Pazos Moreira).

